
				এই পাতাটির মুদ্রণ সংশোধন করা প্রয়োজন। 
(t૨૭ ്.ണ്ണങ്കൈ•
অপরাধ মার্জনা করহ মহাশয়। উপস্থিত এই মোর আসন্ন সময় ॥ লক্ষণ বলেন, দোষ নাহিক তোমার। যোগাযোগ (১) যত দেখ, লিপি বিধাতার ॥ লঙ্কার ঈশ্বর তুমি, পরম পণ্ডিত । পাঠালেন রাম মোরে সুধাইতে নীত (২) || লক্ষণের বাক্যে কহে রাজা লঙ্কেশ্বর । কোন নীতি সংসারেতে রাম-অগোচর। রাজনীতি আমি বল কি কব রামেরে । তবে যদি আজ্ঞা দেন কহিতে আমারে ৷ সেবকের মুখে যদি করেন শ্রবণ। দয়া ক'রে একবার দেন দরশন | ভক্তিহীন হইয়াছি, বাহিরায় প্রাণ। যাইতে না পারি আমি প্রভু-বিদ্যমান। দয়া ক’রে যদি রাম আসেন এখানে । যাহা জানি রাজনীতি নিবেদি চরণে ॥ এতেক শুনিয়া তবে ঠাকুর লক্ষ্মণ । শ্রীরামের অগ্ৰে আসি সবিশেষ কন। রাজনীতি আমারে না কহে দশানন । বাঞ্ছা আছে তোমারে করিতে দরশন। করিয়া অনেক স্তুতি কহিল আমারে। উঠিতে না পারে রাবণ বিষম-প্রহারে। স্তুতিবাক্যে কহিলেক আমার সাক্ষাতে । একবার আনিয়া দেখাও রঘুনাথে ৷
রাবণের সাক্ষাতে আইলা রঘুপতি। বুঝি রাবণের মন উঠি শীঘ্ৰগতি। উঠিতে শকতি নাই রাজা দশাননে। ভক্তিভাবে প্রণাম করিল মনে মনে ॥ আঘাতে আকুল অঙ্গ, বাক্য নাহি সরে। বিনয় করিয়া কথা কয় ধীরে ধীরে ॥
[ লঙ্কাকাও
রামের সৰ্ব্বাঙ্গ রাজা করে নিরীক্ষণ । সাক্ষাৎ বিরাট-মূৰ্ত্তি ব্ৰহ্ম-সনাতন ॥ মায়াতে মানব-দেহ বিশ্বময় তুমি। তোমার মহিমা প্রভু, কি জানিব আমি। অনাথের নাথ তুমি পতিত-পাবন। দয়া করে মস্তকেতে দেহ শ্রীচরণ ॥ চিরদিন আমি দাস চরণে তোমার। শাপেতে রাক্ষস-কুলে জনম আমার ॥ মহীতলে ভ্ৰমিতে হয়েছে তিন জন্ম । আস্থরিক বুদ্ধে নাহি জানি ধৰ্ম্মাধৰ্ম্ম ॥ অপরাধ ক্ষমা কর গোলোকের পতি । অনাদি পুরুষ তুমি আপনা-বিস্মৃতি (৩) ৷ রাজনীতি তোমারে কি কব রঘুবর। সংসারেতে যত নীতি তোমার গোচর। , রাম বলে, যে কহিলে সকলি প্রমাণ। তথাপি শুনিতে হয় আছয়ে বিধান ৷ প্রাচীন ভূপতি তুমি অতি বিচক্ষণ। বাহুবলে জিনেছ সকল ত্রিভুবন ॥ ধম্মাধৰ্ম্ম রাজকৰ্ম্ম তোমার বিদিত। তব মুখে কিঞ্চিৎ শুনিব রাজ-নীত ॥
দশানন বলে, মম সংশয় জীবন । কহিতে বদনে নাহি নি:সরে বচন । যতক্ষণ বঁচি প্রাণে আছি সচেতন । কহিব কিঞ্চিৎ নীতি করহ শ্রবণ।
করিতে উত্তম কৰ্ম্ম বাঞ্ছা যবে হবে। জালস্ত ত্যজিয়া তাহা তখনি করিবে । অলসে রাখিলে কৰ্ম্ম পুনঃ হওয়া ভার। কহি শুন রঘুনাথ প্রমাণু অহার।
একদিন আসি আমি স্বৰ্গপুর হৈতে। যমপুরী দৃষ্ট হৈল থাকি নিজ রখে ॥

